
Pratahsmarana Ashtakam

ப்ராத:ஸ்மரணாஷ்டகம்

(வஸந்ததிலகா வ்ரு’த்தம்)
ப்ராத:ஸ்மராமி வ்ரு’ஷபுத்ர-பதா³ரவிந்த³ம்
பாபௌக⁴-பாபிஜநபாதக-புஞ்ஜதா³ஹம் ।
முக்தைர்மஹாமுநிக³ணைர்மஹநீயமாத்³யம்
ஸத்ஸங்கி³நாம் பரமமங்க³ளமார்திநாஶம் ॥ 1॥
ப்ராத:ஸ்மராமி ஸுக²ஶாந்திநிதா³நஹேதும்
கல்யாணகாரி-கு³ணஸாக³ர-தி³வ்யரூபம் ।
ஸ்வாநேக-ஜந்மஸுக்ரு’தை-ரவலோகநீயம்
ஶ்ரீத⁴ர்மபுத்ர-பத³மாத்மநி ஸந்த³தா⁴மி ॥ 2॥
ப்ராதர்ப⁴ஜாமி ப⁴ஜநீய-ப⁴வாப்³தி⁴ஸேதும்
ஸம்ஸாரிணாம் ஸகலவிக்⁴ந-விநாஶத³க்ஷம் ।
வேதா³ந்தவேத்³ய-ஶுப⁴ஷோட³ஶ-சிந்ஹலக்ஷ்யம்
த்⁴யாயாமி த⁴ர்மதநயாங்க்⁴ரியுக³ம் தி⁴யாஹம் ॥ 3॥
ப்ராதர்ப⁴ஜாமி ப⁴வபீ⁴திஹரம் வரேண்யம்
த்⁴யாநாஸநாதி³-நியமைஶ்ச விநா ஸமாதி⁴ம் ।
பாபாத்மநாம் ஸுக்ரு’திநா-மபிகாரயந்தம்
தம் நௌமி த⁴ர்மதநயம் ஶிரஸா ப்ரணம்ய ॥ 4॥
ப்ராதர்நமாமி ஶிரஸா நிக³மைக-க³ம்யம்
ப்³ரஹ்மேந்த்³ரஶர்வ-விபு³தா⁴தி³பி⁴ரப்யக³ம்யம் ।
உத்பத்தி-ஸம்ஸ்தி²திலயாதி³-நிதா³நமேகம்
ஸஞ்சிந்தயாமி ஸததம் ஹரிக்ரு’ஷ்ணதே³வம் ॥ 5॥
ப்ராதர்நமாம்யமித-து³ஷ்டநிப³ர்ஹணாய
ஸத்³த⁴ர்மமர்ம-பரிபாலந-காரணாய ।
ப்³ராஹ்மண்ய-வேத³பத²-கோ³ஸத³நுக்³ரஹாய
ப்ராது³ர்ப³பூ⁴வ பு⁴வி ப⁴க்திவ்ரு’ஷாங்க³தோऽஸௌ ॥ 6॥

1



ப்ராத:ஸ்மரணாஷ்டகம்

ப்ராதர்நமாமி நமநீய-நிஜைகதா⁴ம்நோ
து³ர்வாஸஸா விஹிதஶாப-நிதா³நமேத்ய ।
கோ⁴ரே கலௌ விஷயி பாமர-ஜீவஜாதம்
முக்தை:ஸமம் ஸமகரோத³வதீர்ய யஸ்தம் ॥ 7॥
ப்ராதர்நமந்தி புலகாங்கித-ஸர்வகா³த்ரா:
ப்ரேம்ணா ஸதை³கமநஸா-சலசேதஸா யே ।
த்⁴யாத்வா ஸ்வகீயஹ்ரு’த³யே ஹரிக்ரு’ஷ்ணமூர்திம்
தே யாந்தி தா⁴ம விஶத³ம் க்ஷரபா⁴வஶூந்யம் ॥ 8॥
ப்ராதர்விஹாய ஶயநம் ஸ்தி²ரசேதஸா ய:
ஶ்லோகாஷ்டகம் பட²தி நித்யமநந்யப⁴க்த்யா ।
ஸ்தோத்ரம் ஸ்வமங்க³ளகரம் கி³ரிஜாஶிவோக்தம்
புண்யாஹமேதி நிகி²லம் நஹி தஸ்ய விக்⁴ந:॥ 9॥
இதி ஶ்ரீகி³ரிஜாஶங்கரஶாஸ்த்ரீவிரசிதம் ப்ராத:ஸ்மரணாஷ்டகம் ஸம்பூர்ணம் ।

